
Геаметрыя валодае двума скарбамі:

адзін з іх – тэарэма Піфагора ...

І. Кеплер

Мэта: азнаямленне вучняў з фармуліроўкай тэарэмы Піфагора, яе доказам, фарміраванне ўмення прымяняць тэарэму Піфагора пры рашэнні задач.
Задачы:
Адукацыйная: арганізаваць работу вучняў па вывучэнні і першасным замацаванні тэарэмы Піфагора, фарміраваць уменне і навыкі прымяняць тэарэму Піфагора пры рашэнні задач.
Развіваючая: спрыяць далейшаму развіццю ў вучняў лагічнага мыслення, памяці, пазнавальнай цікавасці, а таксама універсальных спосабаў разумовай дзейнасці: аналізу, абагульнення, планавання, канкрэтызацыі і рэфлексіі.

Выхаваўчая: выхоўваць у вучняў культуру працы і інтарэса да прадмета.
Тып урока: вывучэнне новага матэрыялу з першасным замацаваннем.
Форма ўрока: практыкум.
Абсталяванне: экран, мультымедыяпраектар, камп’ютар, прэзентацыя Power Point (дадатак 1), буклет (дадатак 2), ліст-канспект урока (дадатак 3), карткі-заданні (дадатак 4, 5)

Ход урока
1. Арганізацыйны момант.
Добры дзень, я прапаную вам пачаць наш урок з усмешкі. Дык усміхніцеся ж адзін аднаму, і хай усім нам спадарожнічае поспех ва ўсіх пачынаннях! А поспех нам з вамі, ох як спатрэбіцца, бо мы сёння пачынаем вывучаць вельмі важную тэму і не толькі для геаметрыі. (Назваць мэту урока) 
2. Праверка д/з. № 187 а) 17 см2, б) 6 см2; № 191 а) 60 см2.

3. Актуалізацыя ведаў. 

Для таго, каб наша работа была паспяховай, давайце паўторым некоторыя геаметрычныя факты. (слайд 2)
· Дайце азначэнне прамавугольнага трохвугольніка?

· Як называюцца стораны прамавугольнага трохвугольніка?

· Формула плошчы прамавугольнага трохвугольніка?

· Формула плошчы квадрата?

· Уласцівасці плошчы? (слайд 3,4)

Давайце разгледзім наступную задачу (слайд 5): «Для мацавання мачты трэба ўсталяваць 4 тросы. Адзін канец кожнага троса павінен мацавацца на вышыні 12 м, другі на зямлі на адлегласці 5 м ад мачты. Ці хопіць 50 м троса для мацавання мачты?» Абмеркаванне, выявілі праблему, патрэбна знайсці гіпатэнузу па вядомым значэнні катэтаў прамавугольнага трохвугольніка.

4. Выяўленне прычыны цяжкасці і пабудова праекта выхаду з цяжкасці
Я прапаную вам наступную практычную работу: на жоўтых лістах паказаны трохвугольнікі і дана табліца, вымераўшы стораны прамавугольнага трохвугольніка, занясіце даныя ў табліцу, памятуячы, што a і b– катэты, а с – гіпатэнуза, а таксама, запоўніце астатнія слупкі табліцы (слайд 6).

Ці магчыма ўбачыць заканамернасць паміж даўжынямі катэтаў і гіпатэнузы?

Малайцы!

Залежнасць, якую мы з вамі ўстанавілі, у геаметрыі называюць тэарэмай Піфагора (слайд 7). Піфагор зрабіў шмат важных адкрыццяў, але найбольшую славу вучонаму прынесла даказаная ім тэарэма, якая цяпер носіць яго імя. Без перабольшання можна сказаць, што гэта самая вядомая тэарэма геаметрыі, бо пра яе ведае пераважная большасць насельніцтва планеты. 

5. Тлумачэнне новага матэрыялу.
У сучасным падручніку тэарэма сфармуліравана так: "У прамавугольным трохвугольніку квадрат гіпатэнузы роўны суме квадратаў катэтаў". 

Доказ. (слайд 8) 
І так падвядзем вынік нашай работы: (верш)

Если дан нам треугольник,

Калі нам дадзен трохвугольнік,
и притом с прямым углом,

І прытым з прамым вуглом,
то квадрат гипотенузы


То квадрат гіпатэнузы,
мы всегда легко найдем:

Мы заўжды лёгка знойдзем.
катеты в квадрат возводим,

Катэты ў квадрат узводзім,
сумму степеней находим – 

Суму ступеняў мы знаходзім – 
и таким простым путём


І такім простым шляхам
к результату мы придём.

Да выніку мы прыхлдзім.
«Уменне рашаць задачы – такое ж практычнае мастацтва. Яму  можна навучыцца толькі шляхам пераймання або практыкавання»
Джорж Пойа (слайд 9)
6. Першаснае замацаванне.
№1. Знайдзіце гіпатэнузу прамавугольнага трохвугольніка па дадзеных катэтам: a= 6 см, b=8 см (слайд 10).

№2. У прамавугольным трохвугольніку вядомы катэт a=9 см і гіпатэнуза c=41 см, знайдзіце другі катэт (слайд 11).

Давайце паспрабуем сфармуліраваць алгарытм выкарыстання тэарэмы Піфагора. (знайсці на слайдзе памылку, правільны адказ у апорным канспекце)
· Разгледзець прамавугольны трохвугольнік;

· Вызначыць, што патрэбна знайсці, і што нам для гэтага дадзена;

· Прымяніць неабходную формулу. (слайд 12)

7. Фізкультхвілінка.
Ці шмат патрэбна нам, рабяты, для ўмелых нашык рук? Намалюем два квадраты, а на іх вялікі круг, а пасля яшчэ кружочак, трохвугольны калпачок. Вось і выйшаў вельмі, вельмі, развясёлы дзівачок. (слайд 13).
8. Праверачная работа на першаснае замацаванне. 

А зараз вазьміце белыя лісты з практычнай работай і суаднясіце чарцёж з адпаведнай формулай. (слайд 14)

9. Уключэнне ў сістэму ведаў.
№3. У прамавугольнай трапецыі большая дыяганаль роўна 25 см, большая аснова 24см, меньшая основа 16 см. Знайсці плошчу трапецыі. (слайд 15)

№4. Дыяганаль DB прамавугольніка ABCD роўна 61 см, а старанa BC роўна 11 см. Знайсці перыметр прамавугольніка. (слайд 16)

№5. Дыяганалі ромба роўны 6 см і 8 см. Знайсці даўжыню стараны ромба (слайд 17)

Пры рашэнні гэтай задачы вы атрымалі прамавугольны трохвугольнік са старанамі 3, 4 і 5 см. Гэта адзіны прамавугольны трохвугольнік, стораны якога роўныя тром паслядоўным натуральным лікам. Яго часта называюць егіпетскім трохвугольнікам, так як ён быў вядомы яшчэ старажытным егіпцянам. Яны выкарыстоўвалі гэты трохвугольнік у "правіле вяроўкі" для пабудавання прамых вуглоў пры закладцы будынкаў, храмаў, алтароў… (слайд 18)
Наогул, матэматыкай захапляліся і вывучалі не толькі ў старажытным Егіпце, але і ў старажытнай Індыі, нездарма лічбы, якія мы выкарыстоўваем у запісе нашых вылічэнняў ўпершыню з'явіліся ў Індыі.

№6. Задача старажытных індусаў: (слайд 19, 20)

Над озером тихим,
С полфута размером, высился лотоса цвет.
Он рос одиноко. И ветер порывом
Отнес его в сторону. Нет
Боле цветка над водой.
Нашел же рыбак его ранней весной
В двух футах от места, где рос.
Итак, предложу я вопрос:
Как озера вода здесь глубока? 

(выкарыстанне эфекту адкладзенага дзеяння – эфект Зейгарніка – задача разбіраецца, складаецца ўраўненне па ўмове, а рашыць гэтае ўраўненне вучні павінны дома)

10. Дамашняе заданне
А дамашняе заданне, рябяты, у вас будзе наступнае: (слайд 21) 

· Вывучыць фармуліроўку і доказ тэарэмы Піфагора.
· Рашыць задачу, якую мы сфармуліравалі ў пачатку ўрока. Ці хопіць  нам вяроўкі для замацавання мачты;

· Давесці да адказу задачу старажытных індусаў;

Неабавязковае заданне:

· Задача з кітайскай «Матэматыкі ў дзевяці кнігах»;

· Задача з падручніка «Арыфметыка» Лявонція Магніцкага.

11. Выстаўленне адзнак. Падвядзенне вынікаў урока.
Працягніце фразы: (слайд 22) 

«Сёння на ўроку я паўтарыў…»

«Сёння на ўроку я даведаўся…»

«Сёння на ўроку я навучыўся…»

Такім чынам, сёння на ўроку мы пазнаёміліся з адной з галоўных тэарэм геаметрыі – тэарэмай Піфагора. Значэнне тэарэмы Піфагора складаецца ў тым, што з ёй або з яе дапамогай можна вывесці большасць тэарэм геаметрыі і вырашыць мноства задач. (слайд 23)

І будзе вечнай ісціна, як хутка 

Усё пазнае слабы чалавек! 

І зараз тэарэма Піфагора 

Надзённая, як і ў яго далёкі век.
12.  Рэфлексія.
